
 

 

 

 

 

10. august 2006 

  

Inatsisartut suleriusissaanni § 36, imm. 1 naapertorlugu Naalakkersuisunut imaattunik 

apeqquteqaateqarusuppunga: 

 

Naalakkersuisunut apeqqut:  

1. Qaanaap aningaasatigut isumaginninnerullu tungaatigut massakkut 

ajornartorsiuteqarnerata qaangerniarnissaanut, Nalakkersuisut ikiuinissaminnut 

suliniuteqarpat imaluunniit pilersaaruteqarpat? 

2. Nunaqarfik Moriusaq, Qaanaap kommunianiittoq pillugu Naalakkersuisut sunik 

pilersaaruteqarpat? 

(Inatsisartunut ilaasortaq, Esmar Bergstrøm, Demokraatit) 

 

Pissutigalugu:  

Kommunip naatsorsuutinut allattuinera nakkutilliisuutitat allattoqarfianiit nakkutigineqarnera 

ilisimagakku.  

 

Ilisimaneqarpoq, piffissami tassani kommunip 7 milliuuninit atornissaa, akiligassat pingaarnerit 

akilernissaanut. Kommune taarsigassarsiaqareerpoq 1,8 milliuuninit. Aningaasat taakkua tamarmik 

taarserneqarsimasussaapput kingusinnerpaamik ukioq 2009. 

 

Kommune taama mikitigisoq, inukitsigisoq inuussutissarsiorfilutsigisorlu, isumaga malillugu, 

periarfissaqanngilaq akileraarutip tunngavimmigut qaffannissaanut, taamaasilluni kommunip ukiut 

marluinnaat pingasuinnaalluunniit ingerlanerani 8,8 milliuuninit taakkualu erniaannit akitsuutaannillu 

utertittussaavaat. 

 

Qaanaap tikeraarnerata kingorna erseqqissorujussuuvoq aaqqissuusseqqinnissap nutaap 

atuutilersinneqarnissaa sioqqullugu, kommuunimit 8,8 milliuuniit taakkualu erniaat 

taarsersorneqarsinnaassappata, taava aningaasatigut piumasanik iliorsinnaaffik sussaanavianngilaq. 

Isumaginninnerup inuussutissarsiornerullu suliniutigisinnaasanut akissaqartoqarnavianngilaq. 

 

Kommunimi imigassamik ajornartorsiortoqartorujussuuvoq. Inuit 15-nileereersimasut 

eqqarsaatigissagaanni, 2005-mi agguaqatigiissiisillugu inuup ataatsip imigassamut atorsimavai 15.000 

koruunit pallillugit.   

 



 

 

 

 

Tikeraarninni Qaanaaq kommunimit oqaloqateqarninni, paasitinneqarpunga, nunaqarfik Moriusaq 

kommunimiit isumagineqarsinnaajunnaartoq. Patsisaasorlu tassaavoq, taamaallaat 

Namminersornerullutik Oqartussanit atorfeqartitat imaluunniit Namminersornerullutik Oqartussat 

suliffissuaataani sulisut kiserngorutipajaarsimammata. 


